ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի անհրաժեշտությունը (նպատակը).
Սույն որոշման նախագծի ընդունման անհրաժեշտությունը պայմանավորված է «1098 Բնակարանային ապահովում» ծրագրի «12002 Զոհված (մահացած) առաջին, երկրորդ և երրորդ խմբի հաշմանդամ զինծառայողների անօթևան ընտանիքներին բնակարանով ապահովում և բնակարանային պայմանների բարելավում» միջոցառման ոչ ֆինանսական` արդյունքային (կատարողական) ցուցանիշների ճշգրտման անհրաժեշտությամբ, ինչպես նաև շահառուների նկատմամբ ձևավորված պարտավորությունները կատարման համար` ՀՀ պետական բյուջեում ներքին վերաբաշխում կատարելու միջոցով ՀՀ ՊՆ «1169. ՀՀ պաշտպանության ապահովում» ծրագրի «11001. Ռազմական կարիքների բավարարում» միջոցառման միջոցներից նվազեցնել 33.025,0 հազ. դրամ` ավելացնելով սույն ծրագրի գլխավոր կարգադրիչ հանդիսացող ՀՀ աշխատանքի և սոցիալական հարցերի  նախարարության «1098 Բնակարանային ապահովում» ծրագրի «12002 Զոհված (մահացած) առաջին, երկրորդ և երրորդ խմբի հաշմանդամ զինծառայողների անօթևան ընտանիքներին բնակարանով ապահովում և բնակարանային պայմանների բարելավում» միջոցառման բյոջեի միջոցներին: 
2. Ընթացիկ իրավիճակը և իրավական ակտի ընդունման անհրաժեշտությունը.
    ՀՀ ՊՆ համակարգի զոհված (մահացած), զինվորական որևէ պատճառական կապով հաշմանդամ դարձած զինծառայողների բնակարանի կարիքավոր ընտանիքների բնակարանային ապահովմանն աջակցությունը իրականացվում է «Բնակարանային ապահովում» ծրագրի` «Զոհված (մահացած) և առաջին, երկրորդ և երրորդ կարգի հաշմանդամ զինծառայողների բնակարանի բարելավման կարիք ունեցող ընտանիքներին բնակարան ձեռք բերելու նպատակով անհատույց պետական ֆինանսական աջակցության տրամադրում» միջոցառմամբ: 
		Նշված ծրագրի շրջանակներում 2022թ. ընթացքում նախատեսված է բնակարանների գնման վկայագրեր տրամադրել տեղական ինքնակառավարման մարմինների կողմից բնակարանային հաշվառման ընդգրկված, ծրագրի շահառու հանդիսացող զոհված (մահացած) և հաշմանդամ դարձած զինծառայողների թվով 59 ընտանիքի, որից Երևան քաղաքում` 9 ընտանիք (4-ը` զոհված (մահացած), 5-ը` հաշմանդամ դարձած զինծառայողների ընտանիք), ինչպես նաև ՀՀ մարզերի 50 ընտանիք (13-ը` զոհված (մահացած), 37-ը` հաշմանդամ դարձած զինծառայողների ընտանիք):
	Հաշվի առնելով այն հանգամանքը, որ 2021 թվականին տրամադրված բնակարանի գնման վկայագրերից թվով 61 շահառուի նկատմամբ ձևավորված պարտավորությունները տեղափոխվել և իրականացվում է 2022թ. ընթացքում` անհրաժեշտություն է առաջանում Հայաստանի Հանրապետության 2022 թվականի պետական բյուջեում կատարել արդյունքային (կատարողական) ցուցանիշների համապատասխան վերաբաշխում: Ընդ որում` ս.թ. հուլիսի 12-ի դրությամբ արդեն իսկ բնակարանի առք ու վաճառքի պայմանագիր են ներկայացրել թվով 50 շահառու, որից Երևան քաղաքում` 15 ընտանիք (13-ը` զոհված (մահացած), 2-ը` հաշմանդամ դարձած զինծառայողների ընտանիք), ինչպես նաև ՀՀ մարզերի` 35 ընտանիք (29-ը` զոհված (մահացած), 6-ը` հաշմանդամ դարձած զինծառայողների ընտանիք): Թվով 5 շահառուներին տրամադրված բնակարանի գնման վկայագրերը դեռևս գտնվում են 6-ամսյա գործողության ժամկետի մեջ, իսկ թվով 6 շահառուի տրամադրված բնակարանի գնման վկայագրերի 6 ամսյա ժամկետը լրացել է:
	2022թ. նախատեսված շահառուներին բնակարանի գնման վկայագրերի տրամադրման հարցը կդիտարկվի 2023թ. ընթացքում:  
3. Կարգավորման նպատակը, բնույթը և ակնկալվող արդյունքը.
[bookmark: _Hlk45125573]Նախագծով առաջարկվում է ՀՀ 2022 թվականի պետական բյուջեի «1098. Բնակարանային ապահովում» ծրագրի «12002. Զոհված (մահացած) առաջին, երկրորդ և երրորդ խմբի հաշմանդամ զինծառայողների անօթևան ընտանիքներին բնակարանով ապահովում և բնակարանային պայմանների բարելավում» միջոցառման ոչ ֆինանսական` արդյունքային (կատարողական) ցուցանիշների ճշգրտում:
 4. Կապը ՀՀ կառավարության ծրագրով և ՀՀ գործող այլ ռազմավարական փաստաթղթերով սահմանված ՀՀ կառավարության քաղաքականության նպատակների և թիրախների հետ.
[bookmark: _GoBack]ՀՀ կառավարության ծրագրի 1-ին բաժին, 1.3 ենթաբաժին, 9-րդ պարբերություն, էջ 18-19  Կառավարության ուշադրության կենտրոնում մշտապես եղել և լինելու է զինծառայողների և նրանց ընտանիքների սոցիալական պաշտպանության բարձրացումը, ուստի Կառավարությունը մեծացնելու է զինծառայողների նյութական և սոցիալական ապահովման երաշխիքները, կատարելագործելու է զինծառայության գրավչության և զինծառայողի հեղինակության բարձրացման մեխանիզմները: Զինծառայողների աշխատավարձերի և այլ վճարների բարձրացումը, բնակարանային ապհովման ուղղությամբ Կառավարության ծրագրերը, պատերազմի հետևանքներն իրենց վրա կրող զինծառայողների սոցիալական և առողջապահական ծրագրերը նոր թափ են ստանալու:
